
COMUN: Al vëgn lascé al savëi che le Comun á daurí danü le termo (che é 
gnü sospenü ai 16.03.2020 por gauja dl coronavirus) por dé jö les domandes 
da tó pert al concurs publich por titui y proa pratica por la curida de 1 n post 
organich da laurant spezialisé dla IVa cualifica funzionala resservé al grup 
linguistich ladin a tëmp plëgn. Les domandes de partezipaziun pó gní dades 
jö cina ai 17.07.2020 dales 12.00. La bandida dl concurs y le formular da fá 
domanda pó gní consultá o desćiariá jö dainternet dl Comun de San Martin de
Tor www.comun.sanmartindetor.bz.it sot ala seziun "albo pretorio". 

Racoiüda dl refodam da tosser en lönesc ai 6 de messé dan le magazin di 
stödafüch a San Martin dales 09.00 ales 10.00

a Lungiarü dales 10.30 ales 11.30

SANITÉ: La doturia Grete Mahlknecht é demez dai 15 ai 30 de jügn y vëgn 
sostituida dal dotur Eduard Agreiter 333 13 80 852. 

PLOANIES DA SAN MARTIN Y LUNGIARÜ

Ora de oraziun a Oies cun le primiziant Stefano Trevisan
Cun ligrëza tolunse sö la noela che le jonn d’Al Plan, Stefano Trevisan, 
che fej pert dla comunité di combonians, vëgn consacré prou dal vësco 
Ivo Muser la domënia ai 28 de jügn dales 15.00 tl dom da Porsenú. 
Por s'arjigné a chësta festa é dötes y düc de cör inviá a na ora de oraziun 
deboriada cun le primiziant a Oies, en mercui, ai 24 de jügn, dales 20.00, 
olach'i periun y rengraziun deboriada do avëi aldí süa testimonianza. 

Cun na firma sön osta “detlaraziun dl davagn” o mod. CU podëise destiné 
l’ 8 ‰ ala Dlijia catolica. Implü podëise sostigní cun le 5 ‰ val’ atra 
organisaziun catolica o soziala. Chi che ne fej nia la detlaraziun ciafa te 
calonia n formular da scrí fora. 

LUNGIARÜ

Tla pert nöia dl fabricat dla scora da Lungiarü él gnü arjigné da pert dl Comun
ti locai sot le salf dles manifestaziuns ite deplü armá te chi che uniuns dl paisc
pó mëte ite patüc desvalí; les uniuns interessades da ciafé n te armé, dess fá 
domanda te secretariat de comun (e-mail: info@comun.sanmartindetor.bz.it)  

- - - - - - - - - - -

La portina por la cura y assistënza a Picolin deura indô dal 01.07.2020 
inant. Te portina gnaral indo dé informaziuns sura la cura y l'assistënza de
porsones amarades y/o vedles, implü pón dé jö dailó les domandes de 
amisciun ala Ciasa de Palsa. La portina é daverta le lönesc dales 14.00 
ales 16.00 y le mercui y la jöbia dales 10.00 ales 12.00. Se prenoté y/o 
ciafé informaziuns pón por telefon 0474 586123 tratan i medemi orars. 

La Uniun dl Sport da San Martin mët sö adöm cun la Uniun dl Sport da 
Rina na scuadra U9. Düc i mituns y les mitans interessa/des di agn 2011, 
2012 y 2013 pó s'anunzie pro Maria  339 62 11 647. 

 Plata dles Ploanies 
 San Martin y Lungiarü
                 

siur ploan Klaus Sottsas  344 15 54 055 - klsottsas@rolmail.net
                                         siur curat Heinrich Perathoner 339 65 74 213

redaziun: anton.gasser@rolmail.net -  348 27 44 517 / 0474 523 194

www.valbadiaonline.it/comunite 

                                 FESTA DL CÖR DE GEJÚ - A
Vangele do Matî 11, 25-30
I t’aprijëii, Pere, Signur dl cil y dla tera, ćiodiche döt cant chësc
ti aste ascognü ai sapiënć y ai scicà y ti l’as revelè ai pici. 
Scê Pere, insciö t’àra plajü. Döt m’é gnü surandè da mi Pere; 
degügn ne conësc le Fi, mâ le Pere, y degügn ne conësc le Pere, mâ le Fi 
y chël, a chël che le Fi ti l’ô revelè. 
Gnide düć da mè, os ch’i se cruziëis y
ch’i ëis tröp da portè. Iö ves darà palsa. 
Tolede mi ju sön os y imparede da mè; 
deache iö sun bun y umil de cör; 
insciö ciafarëise tria por osta anima. 
Deache mi ju ne drüca nia
y mi pëis é lisier. 
Gejú nes incünda na noela de tria y de pesc. Al nes inviëia da imparé da d'ël:

Por pröm, la bunté y la sauridëza, valënzia paziënta cun se instësc y cun la jënt.
Chël che ó ciafé tria mëss ester saurí y lascé da se dessené cun se instës. 
Sc'al combat döt dessenus cuntra ci che lê sö te ël y ti vëgn decuntra, 
ne se sintiarál mai saurí. Sc'al ti ciara cun edli valënc a ci ch'al á y fej y s'azeta 
coch'al é, röiel ala tria.  Iinsciö sarál ince bun da ester bun y saurí cun i atri.

Por secundo, la umilté che azeta nosta natöra umana y i fossá de nosta anima. 
Gejú é umil de cör y é gnü jö tles profondités dla tera. A döt ci ch'al á incunté 
ti ál ciaré cun n cör plëgn de bunté.

Cun bunté y umilté vëgnon sura che le pëis de Gejú é lisier y so ju ne drüca nia. 
Gejú dërza sö impede fracé jö, al scinca liberté y lisirëza impede opresciun y 
depresciun, al incünda misericordia y nia sacrifizi.

Implü, Gejú nes pîta so ju. Le ju n'é nia ma val' che pësa sön les sciables, mo al 
ê na massaria che ti gnô metüda ai bos ch'ai foss bugn da trá. Le ju che Gejú 
nes pîta podess ester la oraziun sciöche massaria che nes condüj sön so tru y 
che nes dëida porté y trá nosta ciaria y la fej lisiera. 

     EDEMA LITURGICA SAN MARTIN  LUNGIARÜ            DEVOZIUN A CIASA

Le Cör é n sëgn dl amur: dl amur che la jënt 
se scinca un al ater y dl amur che Dî nes 
scinca. Te süa misericordia nes é Idî gnü 
dlungia te so Fi. Al á rot la potënza dl mal 
tres süa mort söla crusc.

Canch’ai ê rovà da Gejù y â odü ch’al ê bele 
mort, ne ti ái nia rot les iames, mo 
un di soldas ti á ficé la lanza tl costá y 
atira él rogorü fora sanch y ega. (Jan 19.33)

Dî, nosc Pere, por amur nes aste mené to Fi. 
Cun süa vita, pasciun y mort ál desdrüt la 
potënza dl mal. So cör davert é la 
fontana da chëra ch'al rogor le sanch dl 
testamënt nü y l'ega dla vita. 
Nüsc antenac s'á afidé a tüa misericordia 
paterna y al amur de to Fi, y tö i as delibré 
fora dla gran tribolaziun. Porchël gnunse ince
nos da te y te periun:

- Ójete pormez a nos y implëscesse cun 
n to amur y tüa bunté.
                 Forma nosc cör do to cör. 

- Benedësc nosta patria, nostes families y 
la jënt te so laur y sües bries -  Forma ...

- Renfórzessé söl tru dl bëgn y dëidesse  
scombate le mal -  Forma ...

- Scínchesse n cör davert y implëscesse 
cun la sapiënza de tüa parora -  Forma ...

- Fá ch'i te sorviunse ion tla iustizia 
y tla pesc -  Forma ...

- Ortiëiesse to Spirit, ch'i formunse do tüa 
orenté la tera che te nes as scinché por patria, 
ch'i mantignunse la fede y ch'i dunse inant 
tüa noela sciöche arpejun preziosa a nüsc 
descendënc-  Forma ...     (dal Sonntagsblatt)

21.06.20 
FESTA DL CÖR DE GEJÚ-A

 9.30 Mëssa solëna por la Comunité
 en onú dl Sacher Cör de Gejú

por les Animes
dedô Funziun Eucaristica

7.55 Adoraziun - 1a pert
8.15 Mëssa solëna por la Comunité

 y renov alianza cun le Cör de Gejú
dedô Adoraziun - 2a pert

14.00 Bato de Lena y Hanna Clara
y de Maximilian Clara

22.06.20
Lönesc      Paulin, Thomesc Morus

23.06.20 
Dedolönesc
Edeltraud, Iulian

19.30 Mëssa
+ + Albert y Alfred Zingerle
+ Giovanni Tavella

24.06.20 
Dedemesaledema
Nadé de San Jan Batista

20.00 Oraziun cun le primiziant 
Stefano Trevisan sö Oies

7.30 Mëssa
+ + Chiusura
+ + Paratscha
+ + Pezzei, Ghestan

25.06.20
Jöbia
Eleonora, Max, Wilhelm

7.30 Mëssa
en onur de Sant Antone
+ Florian Terza, La Pli
+ Sepl Flöss d'Arzó
Corona por vocaziuns

26.06.20
Vëndres   Vigile da Trënt

 19.00 Adoraziun chîta
19.30 Adoraziun deboriada

7.30 Mëssa
+ + Vitus y Maria Marcher
+ + Giovanni y Sabina Clara, Seres

27.06.20
Sabeda
Hemma da Gurk, Ziril

18.30 Mëssa prefestia
 Mëssa de sopoltöra de Tone Unterweger

dl ann + Maria Baldissera
en onur di Sanc Agnui y Arcagnui 

20.00 Mëssa prefestia
 dl ann + Cecilia Clara, Miscí

dl ann + Augustin Daporta
+ Roslinda Deiaco
+ + Casper y Lidia Clara, Alní
+ Jule Sottrovisch, Alfarëi

28.06.20 
13a DOMËNIA 
                        ia por l'ann - A

 9.00 Corona
9.30 Gran Mëssa por la Comunité

 de rengraziamënt che la Ciasa de Palsa 
         é gnüda sconada dal Coronavirus
de rengraziam. fam. Clement, Pice Ju
dl ann + Maria Sorá Costalunga
+ suor Norberta Moling, Cestun

7.55 Corona
8.15 Gran Mëssa por la Comunité

 en onú y rengr. a S. Antone y S. Florian


